भारत सरकार

सूचना और प्रसारण मंत्रालय

राज्‍य सभा
तारांकित प्रश्‍न संख्‍या 132

(दिनांक 03.12.2012 को उत्तर देने के लिए)
दूरदर्शन-सेवाओं की उपलब्‍धता
*132- 
श्रीमती स्‍मृति जुबिन ईरानी :
क्‍या सूचना और प्रसारण मंत्री यह बताने की कृपा करेंगे कि:
(क)
क्‍या यह सच है कि देश के बड़े हिस्‍से में दूरदर्शन के ट्रांसमीटर मौजूद होने के बावजूद, भारत की लगभग पचास प्रतिशत जनता को दूरदर्शन की सेवाएं उपलब्‍ध नहीं हैं;
(ख)
यदि हां, तो इसके क्‍या कारण हैं; और 
(ग)
इस संबंध में सरकार द्वारा कौन-कौन से कदम उठाए जाने का प्रस्‍ताव है और क्‍या सरकार संसद के वर्तमान सत्र अथवा आगामी सत्र के दौरान प्रसारण संबंधी व्‍यापक विधान लाने का विचार रखती है?
उत्तर
सूचना और प्रसारण राज्‍य मंत्री (स्‍वतंत्र प्रभार)
(श्री मनीष तिवारी)
(क) से (ग): एक विवरण सभा पटल पर रख दिया गया है।
***
दिनांक 03.12.2012 के राज्‍य सभा तारांकित प्रश्‍न सं. 132 के भाग (क) से (ग) के उत्‍तर में उल्लिखित विवरण

(क) से (ग): जी नहीं। प्रसार भारती ने सूचित किया है कि दूरदर्शन नेटवर्क में 1415 ट्रांसमीटर है जो देश के लगभग 81% क्षेत्रफल में फैली लगभग 92% आबादी को कवरेज प्रदान करते हैं। इसके अतिरिक्‍त पूरे भारत को दूरदर्शन की फ्री-टु-एअर डीटीएच सेवा “डीडी डायरेक्‍ट प्‍लस” के माध्‍यम से बहु-चैनल टीवी कवरेज प्रदान किया जाता है।

****
